
ඕම්  ॥  හිර॑ණ්යවර්ණාං॒  හරි॑ණීං
සු॒වර්ණ॑රජ॒තස්ර॑ජාම්  ।
චං॒ද්රාං  හි॒රණ්ම॑යීං -ලඁ॒ක්ෂ්මීං  ජාත॑වේදෝ
ම॒මාව॑හ  ॥

තාං  ම॒  ආව॑හ॒  ජාත॑වේදෝ  ල॒ක්ෂ්මීමන॑පගා॒මිනී᳚ම්  ।
යස්යාං॒  හිර॑ණ්යං -විඁං॒දේයං॒  ගාමශ්වං॒
පුරු॑ෂාන॒හම්  ॥

අ॒ශ්ව॒පූ॒ර්වාං  ර॑ථම॒ධ්යාං  හ॒ස්තිනා॑ද -
ප්ර॒බෝධි॑නීම්  ।
ශ්රියං॑  දේ॒වීමුප॑හ්වයේ॒  ශ්රීර්මා॑
දේ॒වීර්ජු॑ෂතාම්  ॥

කාං॒සෝ᳚ස්මි॒  තාං  හිර॑ණ්යප්රා॒කාරා॑මා॒ර්ද්රාං
ජ්වලං॑තීං  තෘ॒ප්තාං  ත॒ර්පයං॑තීම්  ।
ප॒ද්මේ॒  ස්ථි॒තාං  ප॒ද්මව॑ර්ණාං॒
තාමි॒හෝප॑හ්වයේ॒  ශ්රියම්  ॥

චං॒ද්රාං  ප්ර॑භා॒සාං -යඁ॒ශසා॒  ජ්වලං॑තීං॒
ශ්රියං॑ -ලෝඁ॒කේ  දේ॒වජු॑ෂ්ටාමුදා॒රාම්  ।
තාං  ප॒ද්මිනී॑මීං॒  ශර॑ණම॒හං
ප්රප॑ද්යේऽල॒ක්ෂ්මීර්මේ॑  නශ්යතාං॒  ත්වාං -වෘඁ
॑ණේ  ॥

ආ॒දි॒ත්යව॑ර්ණේ॒  තප॒සෝऽධි॑ජා॒තෝ
වන॒ස්පති॒ස්තව॑  වෘ॒ක්ෂෝऽථ॑  බි॒ල්වඃ  ।
තස්ය॒  ඵලා॑නි॒  තප॒සානු॑දංතු  මා॒යාංත॑රා॒යාශ්ච॑
බා॒හ්යා  අ॑ල॒ක්ෂ්මීඃ  ॥

උපෛ॑තු॒  මාං  දේ॑වස॒ඛඃ  කී॒ර්තිශ්ච॒  මණි॑නා  ස॒හ  ।
ප්රා॒දු॒ර්භූ॒තෝऽස්මි॑  රාෂ්ට්රේ॒ऽස්මින්
කී॒ර්ති॒මෘ॑ද්ධිං  ද॒දාතු॑  මේ  ॥

ක්ෂු॒ත්පි॒පා॒සාම॑ලාං  ජ්යේ॒ෂ්ඨාම॒ල॒ක්ෂී -
ර්නා॑ශයා॒ම්යහම්  ।
අභූ॑ති॒මස॑මෘද්ධිං॒  ච  ස॒ර්වාං॒  නිර්ණු॑ද  මේ॒



ගෘහාත්  ॥

ගං॒ධ॒ද්වා॒රාං  දු॑රාධ॒ර් ​ෂාං॒  නි॒ත්යපු॑ෂ්ටාං
කරී॒ෂිණී᳚ම්  ।
ඊ॒ශ්වරීග් ​ම්॑  සර්ව॑භූතා॒නාං॒  තාමි॒හෝප॑හ්වයේ॒
ශ්රියම්  ॥

ශ්රී᳚ර්මේ  භ॒ජතු  ।  අල॒ක්ෂී᳚ර්මේ  න॒ශ්යතු  ।

මන॑සඃ॒  කාම॒මාකූ॑තිං -වාඁ॒චඃ  ස॒ත්යම॑ශීමහි  ।
ප॒ශූ॒නාග් ​ම්  රූ॒පමන්ය॑ස්ය॒  මයි॒  ශ්රීඃ
ශ්ර॑යතාං॒ -යඁශඃ॑  ॥

ක॒ර්දමේ॑න  ප්ර॑ජාභූ॒තා॒  ම॒යි॒  සංභ॑ව  ක॒ර්දම  ।
ශ්රියං॑ -වාඁ॒සය॑  මේ  කු॒ලේ॒  මා॒තරං॑
පද්ම॒මාලි॑නීම්  ॥

ආපඃ॑  සෘ॒ජංතු॑  ස්නි॒ග්ධා॒නි॒  චි॒ක්ලී॒ත  ව॑ස  මේ॒
ගෘහේ  ।
නි  ච॑  දේ॒වීං  මා॒තරං॒  ශ්රියං॑ -වාඁ॒සය॑  මේ  කු॒ලේ  ॥

ආ॒ර්ද්රාං  පු॒ෂ්කරි॑ණීං  පු॒ෂ්ටිං॒  පිං॒ග॒ළාං
ප॑ද්මමා॒ලිනීම්  ।
චං॒ද්රාං  හි॒රණ්ම॑යීං -ලඁ॒ක්ෂ්මීං  ජාත॑වේදෝ
ම॒මාව॑හ  ॥

ආ॒ර්ද්රාං -යඁඃ॒  කරි॑ණීං -යඁ॒ෂ්ටිං॒  සු॒ව॒ර්ණාං
හේ॑මමා॒ලිනීම්  ।
සූ॒ර්යාං  හි॒රණ්ම॑යීං -ලඁ॒ක්ෂ්මීං॒  ජාත॑වේදෝ
ම॒මාව॑හ  ॥

තාං  ම॒  ආව॑හ॒  ජාත॑වේදෝ  ල॒ක්ෂීමන॑පගා॒මිනී᳚ම්  ।
යස්යාං॒  හිර॑ණ්යං॒  ප්රභූ॑තං॒  ගාවෝ॑
දා॒ස්යෝऽශ්වා᳚න් , විං॒දේයං॒  පුරු॑ෂාන॒හම්  ॥

යශ්ශුචිඃ॑  ප්රයතෝ  භූ॒ත්වා॒  ජු॒හුයා॑ -දාජ්ය॒ -
මන්ව॑හම්  ।
ශ්රියඃ॑  පං॒චද॑ශර්චං  ච  ශ්රී॒කාම॑ස්සත॒තං॒
ජ॑පේත්  ॥

ආනංදඃ  කර්ද॑මශ්චෛ॒ව  චික්ලී॒ත  ඉ॑ති  වි॒ශ්රුතාඃ  ।
ඍෂ॑ය॒ස්තේ  ත්ර॑යඃ  පුත්රාඃ  ස්ව॒යං॒  ශ්රීරේ॑ව
දේ॒වතා  ॥



පද්මානනේ  ප॑ද්ම  ඌ॒රූ॒  ප॒ද්මාක්ෂී  ප॑ද්මසං॒භවේ  ।
ත්වං  මාං᳚  භ॒ජස්ව॑  පද්මා॒ක්ෂී  යේ॒න  සෞඛ්යං॑ -
ලඁභා॒ම්යහම්  ॥

අ॒ශ්වදා॑යී  ච  ගෝදා॒යී॒  ධ॒නදා॑යී  ම॒හාධ॑නේ  ।
ධනං॑  මේ॒  ජුෂ॑තාං  දේ॒වී  ස॒ර්වකා॑මාර්ථ॒  සිද්ධ॑යේ
॥

පුත්රපෞත්ර  ධනං  ධාන්යං  හස්ත්යශ්වාජාවිගෝ  රථම්  ।
ප්රජානාං  භවසි  මාතා  ආයුෂ්මංතං  කරෝතු  මාම්  ॥

චංද්රාභාං -ලඁක්ෂ්මීමීශානාං  සූර්යාභාං᳚
ශ්රියමීශ්වරීම්  ।
චංද්ර  සූර්යාග්නි  සර්වාභාං  ශ්රී  මහාලක්ෂ්මී -
මුපාස්මහේ  ॥

ධන -මග්නි -ර්ධනං -වාඁයු -ර්ධනං  සූර්යෝ॑  ධනං -වඁසුඃ  ।
ධනමිංද්රෝ  බෘහස්පති -ර්වරු॑ණං  ධනම॑ශ්නුතේ  ॥

වෛනතේය  සෝමං  පිබ  සෝමං॑  පිබතු  වෘත්රහා  ।
සෝමං॒  ධනස්ය  සෝමිනෝ॒  මහ්යං॑  දදාතු  සෝමිනී॑  ॥

න  ක්රෝධෝ  න  ච  මාත්ස॒ර්යං  න  ලෝභෝ॑  නාශුභා  මතිඃ  ।
භවංති  කෘත  පුණ්යානාං  භ॒ක්තානාං  ශ්රී  සූ᳚ක්තං
ජපේත්සදා  ॥

වර් ​ෂං᳚තු॒  තේ  වි॑භාව॒රි॒  දි॒වෝ  අභ්රස්ය
විද්යු॑තඃ  ।
රෝහං᳚තු  සර්ව॑බීජාන්යව  බ්රහ්ම  ද්වි॒ෂෝ᳚  ජ॑හි  ॥

පද්මප්රියේ  පද්මිනි  පද්මහස්තේ  පද්මාලයේ  පද්ම -
දළායතාක්ෂී  ।
විශ්වප්රියේ  විෂ්ණු  මනෝනුකූලේ  ත්වත්පාදපද්මං
මයි  සන්නිධත්ස්ව  ॥

යා  සා  පද්මාසනස්ථා  විපුලකටිතටී
පද්මපත්රායතාක්ෂී  ।
ගංභීරා  වර්තනාභිඃ  ස්තනභරනමිතා  ශුභ්ර
වස්තෝත්තරීයා  ॥

ලක්ෂ්මී -ර්දිව්යෛ -ර්ගජේංද්රෛ -ර්මණිගණ  ඛචිතෛ -
ස්ස්නාපිතා  හේමකුංභෛඃ  ।
නිත්යං  සා  පද්මහස්තා  මම  වසතු  ගෘහේ  සර්ව



මාංගළ්යයුක්තා  ॥

ලක්ෂ්මීං  ක්ෂීර  සමුද්ර  රාජතනයාං  ශ්රීරංග
ධාමේශ්වරීම්  ।
දාසීභූත  සමස්ත  දේව  වනිතාං -ලෝඁකෛක  දීපාංකුරාම්  ।
ශ්රීමන්මංද  කටාක්ෂ  ලබ්ධ  විභව  බ්රහ්මේංද්ර
ගංගාධරාම්  ।
ත්වාං  ත්රෛලෝක්ය  කුටුංබිනීං  සරසිජාං -වංඁදේ
මුකුංදප්රියාම්  ॥

සිද්ධලක්ෂ්මී -ර්මෝක්ෂලක්ෂ්මී -ර්ජයලක්ෂ්මී -
ස්සරස්වතී  ।
ශ්රීලක්ෂ්මී -ර්වරලක්ෂ්මීශ්ච  ප්රසන්නා  මම  සර්වදා
॥

වරාංකුශෞ  පාශමභීති  මුද්රාම්  ।
කරෛර්වහංතීං  කමලාසනස්ථාම්  ।
බාලාර්කකෝටි  ප්රතිභාං  ත්රිනේත්රාම්  ।
භජේऽහමංබාං  ජගදීශ්වරීං  තාම්  ॥

සර්වමංගළ  මාංගළ්යේ  ශිවේ  සර්වාර්ථ  සාධිකේ  ।
ශරණ්යේ  ත්ය්රංබකේ  දේවී  නාරායණි  නමෝස්තුතේ  ॥

ඕං  ම॒හා॒දේ॒ව්යෛ  ච॑  වි॒ද්මහේ॑  විෂ්ණුප॒ත්නී  ච॑
ධීමහි  ।
තන්නෝ॑  ලක්ෂ්මීඃ  ප්රචෝ॒දයා᳚ත්  ॥

ශ්රී -ර්වර්ච॑ස්ව॒ -මායු॑ෂ්ය॒ -මාරෝ᳚ග්ය॒ -
මාවී॑ධා॒ත් -ශෝභ॑මානං  මහී॒යතේ᳚  ।
ධා॒න්යං  ධ॒නං  ප॒ශුං  බ॒හුපු॑ත්රලා॒භං  ශ॒තසං᳚ ​
වඁත්ස॒රං  දී॒ර්ඝමායුඃ॑  ॥

ඕං  ශාංතිඃ॒  ශාංතිඃ॒  ශාංතිඃ॑  ॥

